
Қабулда кўп квартирали уй-жойларнинг кириш 
йўлаклари, оқова сув тармоғидаги камчиликлар ҳамда 
шу каби ўз ечимини кутаётган бошқа масалалар бўйича 
бошқарув сервис компаниялари ва уй-жой мулкдорлари 

ширкатларининг мурожаатлари тингланди. Сайёр қабул 
давомида вилоятда коммунал масалалар билан боғлиқ 
10 дан ортиқ мурожаат қайд этилиб, ҳар бир масала инс-
пекция бошлиғи ўринбосари назоратига олинди.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА

Қурилиш ва уй-жой коммунал хўжалиги вазирлиги 
ҳузуридаги Техник меъёрлаш ва стандартлаштириш 
илмий тадқиқот институти вакиллари ҳамда 
Хитойнинг қурилиш соҳасидаги етакчи олий таълим 
муассасаси Тонгжи университети вице-президенти 
Peng Zhenwei бошчилигидаги делегация аъзолари 
иштирокида учрашув ўтказилди. Унда соҳага доир 
бир қатор масалалар муҳокама қилинди. 

ХИТОЙЛИК ҲАМКОРЛАР 
БИЛАН УЧРАШУВ 

Фарғона 
вилоятидаги 
ичимлик сув 
таъминоти 

тизими 
ўрганилди

Жумладан, Фарғона тумани “Оқтом” сув олиш 
иншооти ҳамда “Миндонобод” сув тақсимлаш иншо-
отларини кўздан кечириб, келгусида амалга ошири-
лиши лозим ишлар бўйича кўрсатмалар берди.

Сўнгра масъуллар Фарғона шаҳрида барпо эти-
лаётган “Янги Ўзбекистон” массивида бўлиб, бунёд-
корлик ишлари билан танишдилар. Фарғона вилоя-
ти ҳокими ўринбосари Ҳожиқўзи Исақов ва сув 
соҳаси бўйича масъул раҳбарлар билан учрашиб, 
келгусида олиб борилиши керак бўлган ишларни 
муҳокама қилишди. Шунингдек, Нодиржон Максу-
мов вилоят ҳудудий инспекцияси учун қуриб битка-
зилган маъмурий бино билан ҳам танишди.

Хусусан, ҳамкорликда шаҳар-
созлик норма ва қоидалари ҳамда 
стандартларни модернизация қи-
лиш, институт ходимларига қисқа 
муддатли стажировкалар ташкил 

қилиш, илмий-тадқиқот ишлари, 
конференция ва кўргазмалар таш-
киллаштириш, лаборатория фао-
лиятини Хитой тажрибаси асосида 
такомиллаштириш ҳамда истиқбол-

даги вазифалар юзасидан ўзаро 
фикр алмашилди, шунингдек, бир 
қанча йўналишлар бўйича келишув-
ларга эришилди. 

Тонгжи университети 1907 йил-
да Хитойнинг Шанхай провинция-
сида ташкил топган. У мамлакат 
рейтингида қурилиш соҳаси бўйи-
ча 1-ўринни эгаллайди. Халқаро QS 
рейтингида 216-ўринда, Халқаро 
THE рейтингида эса 175-ўринга эга. 
Унда 2792 нафар профессор ўқи-
тувчи ва тадқиқотчи, Хитой Фанлар 
академияси ҳамда Хитой муҳандис-
лик академиясининг 38 нафар аъзо-
си фаолият олиб боради.

Қурилиш ва уй-жой коммунал 
хўжалиги соҳасида назорат қилиш 
инспекцияси бошлиғи ўринбосари 
Нодиржон Максумов Фарғона 
вилоятида бўлиб, ҳудудда ичимлик 
суви таъминоти ва оқова сувни 
чиқариб юбориш тизимидан 
фойдаланиш жараёнларини кўздан 
кечирди. 

Самарқандда сайёр қабул 
Қурилиш ва уй-жой коммунал хўжалиги соҳасида ҳудудий назорат қилиш 
инспекцияси бошлиғи ўринбосари Азларжон Садиков ҳамда бошқа масъуллар 
Самарқанд вилояти Қурилиш ва уй-жой коммунал хўжалиги бош бошқармасида 
сайёр қабул ўтказишди. 

Тадбирда Ўзбекистон қурувчилар 
ассоцияцияси раиси Мансур Ниёз-
муҳаммедов, шунингдек, юртимиздаги 
йирик қурилиш компаниялари вакил-
лари иштирок этишди. Форум доира-
сидаги музокаралар давомида кўчмас 
мулк бозоридаги бошқа ютуқлар қатори 
соҳани рақамлаштиришнинг ўсиш дина-
микаси ҳам давлат ва унинг фаоллашган 
роли туфайли сезиларли ортгани таъ-
кидланди. Мазкур йўналишда Россия 
кўчмас мулк бозорида компаниялар 
ва истеъмолчиларга ўз фаолиятини 
самарали ташкил қилиш ва бозорда-
ги тенденциялар, имкониятлар ҳамда 
ўзгариш лар ҳақида хабардор бўлиш им-
конини берувчи бир қатор йирик плат-
формалар яратилган. 

Анжуман доирасида Мансур Ниёз-
муҳаммедов Қозоғистон қурувчилар 
уюшмаси президенти Виктор Микрюков 
ва Россия Федерацияси Савдо-саноат 
палатаси қўмитаси раисининг уй-жой 
соҳасида коммунал хизмат кўрсатиш 
секторининг тадбиркорлик масалалари 
бўйича ўринбосари Сусана Киракосян 
билан учрашди. Музокаралар давомида 
шаҳарсозлик, уй-жой коммунал хўжа-
лиги соҳасида норматив-ҳуқуқий база-
ни, техник нормалар ва стандартларни 
такомиллаштириш, шунингдек, қури-
лиш ва уй-жой коммунал хўжалигини 
босқичма-босқич рақамлаштириш бў-
йича қўшимча чора-тадбирларни таш-
кил этиш юзасидан қатор келишувларга 
эришилди.

Қурилиш соҳаси 
вакиллари –  

“Ҳаракат” форуми 
иштирокчиси

2024 йилнинг 18-21 июнь кунлари Россия 
Федерациясининг Сочи шаҳрида МДҲдаги энг йирик 
кўчмас мулк анжумани – “Ҳаракат” форуми бўлиб 
ўтди. Форумнинг 5 йиллиги сигмент бозоридаги энг 
сўнгги янгиликларни муҳокама қилиш, ҳамкорлар ва 
инвесторларни жалб этиш, кўчмас мулк ва шаҳарсозлик 
соҳасида илғор халқаро тажрибани алмашиш йўлида 
минглаб соҳа экспертларини бир ерга жамлади.

ПРЕЗИДЕНТ ТАШРИФИДАН СЎНГ...

– Қоракўл туманидаги Президент-
га кўрсатилган янги лойиҳа асосида 
таъмирланган автомобиль йўли ҳақида 
қисқача тўхталсангиз.

– Жорий йил бошида, 29 январда ўтка-
зилган видеоселектор йиғилишида дав-
латимиз раҳбари бизнинг соҳага алоҳида 
тўхталиб, йўлларни сифатли қуриш, кўча-
лар бўйида хизматларни ривожлантириш 
бўйича кўрсатмалар берган эди. 

Бугунги кунда бу борада барча ҳудуд-
ларда ишлар бошлаб юборилган. Хусу-
сан, Самарқанд – Бухоро – Туркманбоши 
автомобиль йўлининг Қоракўл туманидан 
ўтган бир қисми намунавий шаклга келти-
рилди.

Ушбу йўлнинг қатнов қисми 19 метр, ҳа-
ракат тасмалари сони тўртта. Ҳаракат жа-
даллиги ҳам шунга мос – бир кунда ўртача 
25-30 минг автомобиль ўтади.

Лойиҳага кўра, 4 тасмали йўл янгича 
қатламли асфальт-бетон билан қопланди. 
Бунда мустаҳкамлиги юқори инновацион 
материаллардан фойдаланилгани эва-
зига йўлнинг сифати ошди. Масалан, ҳо-
зирги анъанавий асфальт йўллар ўн беш 
йил атрофида қайта қурилса, янги лойиҳа 
бўйи ча йигирма йилгача хизмат қилади. 
Уларни жорий таъмирлаш оралиғи ҳам 
узаяди.

Йўлда меъёридан ортиқ юк машина-
лари ҳаракатланиши унинг сифати тез 
бузилишига сабаб бўлади. Шу мақсадда 
меъёрдан ортиқ юк ташувчи транспорт 
воситаларининг вазн параметрларини 
вақти-вақти билан ўлчовчи кўчма тарози 
қўйилди. 

Бу ерда ёндош шохобча йўл ҳам қурил-
ди. Янги белгилар, электрон табло ва қуёш 
панелли ёритиш чироқлари ўрнатилди. 

Олиб борилган ишлар, замонавий ён-
дашувлар татбиқ этилгани натижасида 
ҳаракат хавфсизлиги юқори даражада таъ-
минланишига эришилади.

Давлатимиз раҳбари автомобиль ва 
темир йўл бўйлари, дарё ва канал ёқала-
ри, ёқилғи қуйиш шохобчалари атрофида 
бўш турган жойларга дарахт экиш, яшил 
маконга айлантириш лозимлигини кўп 
таъкидлайди. Ушбу йўл бўйига ҳам 10 минг 
дона манзарали дарахт ва бута кўчатлари 
экилиб, 12 гектар яшил майдон яратилиши 
кўзда тутилган. Бу ҳудудларга, дарахтлар 
парваришига масъуллар бириктирилган.

– Бухорода автомобиль йўлларининг 
ривожланиш босқичлари қандай бўлади, 
соҳада нима янгиликлар бўлиши кутил-
моқда?

– Кейинги йилларда вилоят йўллари-
ни таъмирлаш учун ажратилаётган йиллик 

100 миллиард сўм атрофидаги маблағлар 
тўрт баробарга ошган. 2017 йилга қадар 
бир йилда ўртача 250-300 километр йўл 
ишлари бажарилган. Соҳага қаратилаётган 
эътибор натижасида бу борадаги рақам ҳам 
бир-бир ярим минг километрга етди. 

Қилинаётган ишлар кўлами катта, ле-
кин соҳада ҳали бажариладиган ишлар 
бор. Мисол учун вилоят автомобиль йўл-
ларининг 26 фоизи, яъни, 4 минг 100 ки-
лометри таъмирталаб. Жорий йилда ҳудуд 
бўйича 1 минг 316 километр йўлни ре-
конструкция қилиш ва таъмирлаш режа-
лаштирилган.

Бу ишларнинг давоми сифатида Ғиж-
дувон туманидан Туркманистон чегараси-

гача 155 километр йўлни реконструкция 
қилиш лойиҳаси маъқулланди. 

Ички йўллар ҳолати бўйича вило-
ятдаги 544 та маҳалла қизил, сариқ ва 
яшил тоифаларга ажратилган. Келгуси 
йил якунига қадар 1 минг 630 километр 
тупроқ йўллар шағаллаштирилиб, қизил 
тоифадаги маҳаллалар тўлиқ тугатилиши 
режалаштирилган. Бу ишлар амалга ошса 
вилоят тупроқ йўллардан ҳоли ҳудудга ай-
ланади.

Шунингдек, давлатимиз раҳбари йўл-
созлик соҳасида кадрлар тайёрлаш ма-
саласига ҳам эътибор қаратди. Келгусида 
мутахассисларнинг ривожланган давлат-
ларда малака оширишини ташкил этиш 

чоралари кўрилиши қайд этилди. Эътибор 
берган бўлсангиз бу масала нафақат Бухо-
ро вилояти, балки мамлакатимиз йўл ин-
фратузилмасини яхшилашга қаратилган 
ташаббуслар сирасига киради.

– Ўзбекистон йўлсозлигида катта 
лойиҳаларга старт бериляпти. Уларнинг 
баъзилари ҳақида қисқача тўхталсангиз.

– Ҳозирги кунда йўл қурилишида дав-
лат бюджетидан маблағ ажратилишини 
кутмасдан соҳага алоқадор корхоналар-
нинг ташаббус билан чиқиши рағбатлан-
тирилмоқда. Бу нима дегани? Шу йўна-
лишга хусусий капитални жалб қилиш, 
хорижий инвесторларнинг лойиҳаларини 
қўллаб-қувватлашга эътибор қаратиш ло-
зимлигини англатади. 

Тўғри айтасиз, соҳамизда амалга оши-
рилаётган лойиҳалар салмоғи катта. Улар-
дан бир қанчаси Ўзбекистон Респуб ликаси 
Президентининг 2024 йил 15 апрелда-
ги “Осиё тараққиёт банки иштирокида 
 “Цемент-бетон қопламали ички йўлларни 
қуриш” лойиҳасини амалга ошириш чора- 
тадбирлари тўғрисида”ги қарори ижроси 
доирасида амалга оширилмоқда. 

Қарор билан амалга ошириладиган 
лойиҳалар доирасида Қорақалпоғистон 
Республикаси ва вилоятлардаги 86 та ту-
мандаги 272 та маҳаллада йўллар янгила-
нади. Бу йўлларнинг умумий узунлиги 841 
километр бўлиб, улар цемент-бетон қоп-
лама билан янгидан қурилади. Жойларда 
бу борадаги ишлар бошлаб юборилган. 

Йўлларимиз равон бўлса вақтимиз те-
жалади, йўловчиларнинг хавфсизлиги таъ-
минланади. Муҳими, бу мамлакат иқтисо-
диёти, юрт фаровонлигига ҳизмат қилувчи 
омиллардан саналади.

ЙЎЛ ИНФРАТУЗИЛМАСИНИ РИВОЖЛАНТИРИШ 
МАМЛАКАТ ФАРОВОНЛИГИНИ ТАЪМИНЛАЙДИ

Халқимиз, “равон йўлда йўлдош кўп, манзил яқин бўлади”, дейди. Кўприк қурган, йўлни 
таъмирлаган элда ҳамиша азиз бўлган.
Кейинги йилларда мамлакатимизда бу соҳа ривожи учун катта инвестициялар 
ажратилаётгани қувонарли. Натижада йўл-транспорт инфратузилмасини белгиланган 
стандартларга мос тарзда босқичма-босқич яхшилашга эътибор қаратилмоқда. Бу борада 
келтириладиган мисоллар, аниқ рақамлар талай. Мавзуни Бухоро вилояти мисолида 
атрофлича ёритишга ҳаракат қиламиз. 
Вилоятда 15 минг 400 километр автомобиль йўллари бўлиб, унинг 486 километри халқаро 
аҳамиятга эга. Бу йўлларда транспорт воситалари ҳаракатланиши анча фаол. 
Президент Шавкат Мирзиёев 31 май куни Қоракўл туманида янги лойиҳа асосида 
таъмирланган автомобиль йўлини кўздан кечирди. Ушбу ташрифда билдирилган фикрлар, 
берилган топшириқлар юзасидан ЎзА мухбири Акром АВВАЛБОЕВ Транспорт вазирлиги 
ҳузуридаги Автомобиль йўллари қўмитаси раиси Жамшид ТУРСУНОВ билан суҳбатлашди.

Яқинда мазкур корхонада базальт дан иссиқлик сақловчи 
материаллар ишлаб чиқариш лойиҳаси бўйича тадорик ишла-
ри бошланди. Умумий қиймати 52,8 миллион АҚШ долларига 
тенг бу лойиҳа учун 4,95 гектар ер ажратилиб, айни пайтда қу-
рилиш ишлари жадал бормоқда. Ре-
жага кўра, корхона йил охиригача 
ишга туширилиши ва у ерда 250 
нафар маҳаллий аҳолининг дои-
мий  бандлигини таъминлаш кўзда 
тутилган. 

Айни пайтда қурилиш 
ишларини сифатли бажа-
риш баробарида маҳ-
сулот ишлаб чиқаришга 
ихтисослашган техника 
ва технологияларни жалб 
қилишга ҳам алоҳида эътибор 
қаратилган. Бунинг учун корхона 
томонидан яқинда умумий қиймати 36,3 миллион АҚШ долла-
рига тенг технологик ускуналар олиб келинди. Ушбу замонавий 
технологиялар йилига ўртача 40 минг тонна  базальт маҳсулоти 
ишлаб чиқариш қувватига эга. Муҳими, Оролбўйи ҳудудларида 
фаолият кўрсатаётган қурувчи ва бунёдкорлар объектлар учун 
зарур бўлган базальт маҳсулотига ортиқча сарф-харажат қилиб 
юришмайди. Энди бу маҳсулот шу жойнинг ўзида тайёрланиб, 
унинг 55 фоизи четга экспорт қилишга мўлжалланмоқда. 

Сирасини айтганда, бугунги кунда Қорақалпоғистон Рес-
публикасидаги тадбиркорлар қурилишда зарур бўлган мате-
риалларни маҳаллий хом ашёлардан тайёрлаш  орқали импорт 
ҳажмини қисқартириб, нархларни арзонлаштиришга ҳаракат 

қилаётгани эътиборга моликдир. 
Худди шундай ният билан иш бошлаган 

яна бир корхона – Беруний туманидаги 
“Лидер гипс” масъулияти чекланган жами-
ятдир. Бу ерда маҳаллий хом ашёдан гип-

сокартон ишлаб чиқариш мўлжаллан-
моқда. Лойиҳанинг умумий қиймати 
25,5 миллиард сўм бўлиб, унинг 1,8 

миллион АҚШ доллари хо-
рижий кредит асосида 

шакллантирилган. Шу 
кунларда қурилишдаги  

сўнгги монтаж ишлари 
хитойлик мутахассислар билан 

биргаликда амалга оширилмоқда. Корхона фаолият бошлагач, 
кўплаб янги иш ўринлари яратилади ва йилига 2 миллион квад-
рат метр гипсокартон ишлаб чиқарилади. 

Бу сингари қурилиш материаллари тайёрлашга мослашган 
лойиҳаларнинг амалда татбиқ этилаётгани, энг аввало, ички бо-
зорларни турли хил арзон ва сифатли материаллар билан таъ-
минлашга хизмат қилади. Қолаверса, импорт ҳаж мини қисқар-
тириб, экспортни янада оширишга шароит яратади.

Жараён

Аҳоли зич жойлашган Андижон 
вилоятида ҳақиқатан ҳам уй-жой ма-
саласи долзарб. Ер кам, уйларга 
талаб йиллар давомида йиғилиб 
қолган эди. Бир хонадонда бир 
нечта оилалар яшаётгани ҳақи-
да мисоллар кўп. Таҳлилларга 
қараганда, бир йилда вилоятда 
60 мингга яқин чақалоқ дунёга 
келади. Бу рақам вилоятнинг 
Улуғнор тумани аҳолисига тенг 
дегани. Анджонликлар учун 
уй-жой масаласи қанчалар дол-
зарб экани инобатга олиниб, 
давлатимиз раҳбари вилоятда 
уй-жойга муҳтож одамлар учун 
қиш лоқ хўжалигида фойдаланил-
майдиган майдонда янги шаҳар қуриш 
ташаббусини илгари сурган эди. Халқ-
нинг оғирини енгил қилиш, турмуш ша-
роитини яхшилаш борасидаги эзгу амал 
бугун реал ҳаётга кўчди. 

Андижон шаҳар марказидан 10 ки-
лометр узоқликда жойлашган ўзига хос 
шаҳар, яъни “Янги Андижон” массиви. 
Бугунги кунда ушбу ҳудуднинг жами 
4000 гектар майдонида қурилиш ишла-
рини амалга ошириш кўзда тутилган. 
Дастлабки босқичда 53,7 гектар майдон-
да бино ва иншоотлар қурилиб, шаҳарча 
қиёфасига кирган. Маълумотларга кўра, 
бу ерда 5, 7 ва 9 қаватли иморатлар қад 
ростлаган. Умумтаълим мактаби ва мак-
табгача таълим ташкилоти, оилавий по-
ликлиника ҳам бугун аҳоли ихтиёрига 
топширилган. Бу ҳақда батафсил маълу-
мотга эга бўлиш мақсадида “Янги Анди-
жон шаҳри” дирекцияси раҳбари Азиз-
бек Омонов билан суҳбатлашдик. 

– Бугунги кунда шаҳарчада кўп қа-
ватли уйларимизнинг қурилишлари 
давом этмоқда, – деди “Янги Андижон” 
дирекцияси директори Азизбек Омонов 
биз билан суҳбатда. – Ижтимоий соҳа 
объект лари – мактаб, боғча ва оилавий 
поликлиника ўз фаолиятини бошлаган. 
Бундан ташқари, барча коммуникация-
лар, йўл, сув, канализация, электр энер-
гияси тизимларида ишлар якунланган. 
Фақат электр тармоқлари ва йўллар 
бўйича ишларимиз кўп қаватли уйлари-
мизнинг қурилиши билан биргаликда 
параллел равишда олиб борилгани учун 
уларни тугалланиш ишлари якунланиш 
арафасида.

– Ёғингарчилик пайтларида глобал 
масала – бу дренаж тармоқлари. Бу бо-
рада қандай янгича ечимларга ёндо-
шилган ҳолда иш олиб бориляпти?

– Шаҳар марказлари, тоғ олди ҳудуд-
ларида сел келиши ёки транспорт воси-
таларининг ҳаракатланиши учун дренаж 
тизимининг яхши ишламаслиги боис тў-
сиқ бўлиб келаётган эди. Лекин шу пайт-
гача “Янги Андижон шаҳарчаси”да бирон 
бир кўлмак юзага келмади. Мавжуд бўл-
ган муаммоларнинг ечимини у ҳали му-
аммога айланмасидан олдин уни прогноз 
қилган ҳолатда, етарли тажрибага эга 
бўлган мутахассислар билан биргаликда 
иш олиб бориш ва йўл инфратузилма-
сида тўлақонли фойдалана билганимиз 
учун ҳозирда самарали ишга эришдик. 
Йўлнинг қатнов қисмида йиғилган ёмғир 
сувлари ўрнатилган дренаж тизимлари 
орқали шаҳардан четга чиқиб кетади. 

Андижон шаҳрининг шимолий- 
шарқий қисмида улкан қир адирликлар 
ўрнида бугун янги шаҳар пайдо бўл-
моқда. Ҳавоси мўътадил, айниқса, ёзнинг 

жазирамасида насим шаббодаси билан 
бирга хуш ёқадиган табиат кенгликла-
рида 100 минглаб андижонликлар учун 
уйлар қурилмоқда. Қурилиш ҳам оддий 
эмас, балки замонавий ва энг муҳими хо-
рижий тажрибада ўзини оқлаган энергия 
тежамкор технологиялардан самарали 
фойдаланилган. Лойиҳа дунёнинг нуфуз-
ли мутахассислари билан ҳамкорликда 
ишлаб чиқилди. Бунда аҳолига максимал 
қулайлик яратиш мақсадида коммуника-
ция тармоқларига ҳам бирламчи масала 
деб қаралган. Масалан, оқава сувни то-
залаш иншооти, ичимлик суви билан таъ-
минловчи 4 минг кублик сув сақлаш ин-
шоотлари, 35 киловаттли электр энергия 
станцияси ва замонавий трансформатор-
лар, газ тақсимлаш қурилмалари, насос 
станцияси ва иссиқлик қозонхонаси, ир-
ригация тармоқлари каби муҳандислик 
коммуникация объектларида хорижий 
тажриба қўлланилган. 

– Етти қаватли уйнинг биринчи қа-
ватидан то сўнгги қаватига қадар бир 
хил босимда сувни етказиб бериш учун 
махсус резервуарлар ўрнатилган, – деди 
Азизбек Омонов. – Бу ерда индивидуал 
иссиқлик манбаини етказиб беришдан 
фойдаланилган. Иссиқлик тармоғидан, 
яъни марказий қозонхонадан келаётган 
иссиқ сув иссиқлик тармоғи орқали бу 
ерга киради. Бу янги технология шундан 
иборатки, аввалги технологияда тармоқ-
дан келаётган сув хонадонларнинг ичига 
қадар кирарди. Янги технология бўйича 
хонадонларда тоза ичимлик суви бўла-
ди. Тармоқдан келаётган тоза ичимлик 
суви уларга қўшилиб кетмаган ҳолатда 

бир-бирининг ёнидан яқин ўтиши муно-
сабати билан радиаторлар иситиб бера-
ди. 

Очиғи шу пайтга қадар қурилиш 
соҳасида кўп ишлар қилинди. Таҳлиллар 
эса сўнгги 6 йилда мамлакатимиз бўйи-
ча қарийб 300 мингга яқин ёки аввал-
ги йилларга нисбатан 10 баробар кўп 
уй-жойлар қурилганини кўрсатмоқда. 
Аммо урбиназация жараёнлари, ноқу-
лай иқлим шароити қурилиш соҳасига 
энергия тежамкор технологияларни 
янада самарали татбиқ этишни тақозо 
этаётганини кўриб турибмиз. Аслида, 
буларнинг барчаси изчил ташаббус, 
жуда катта ислоҳот. 

– “Янги Андижон шаҳарчаси” инфра-
тизимини ривожлантириш мақсадида 
асосан мактаб, боғчаларнинг лойиҳа-
ларини ҳозирги кун талаблари бўйича 
тежамкорликка асосан эътибор бериб, 
болалар айвончаларини ҳам умумий 
қилиб жойлаган ҳолда, алоҳида тарзда 
лойиҳалаштирилди, – деди “Қишлоққу-
рилишлойиҳа” МЧЖ вилоят филиали 
директори Отабек Қамбаров. – Лойиҳа 
ташкилотимиз томонидан 1 680 ўрин-
ли янги умумтаълим мактаби ҳамда 420 
ўринли мактабгача таълим ташкилоти 
лойиҳалаштирилди ва қурилиш жараё-
нида назоратини олиб бориб, сифатига 
қурувчилар билан биргаликда ҳар то-
монлама ечимлар бериб бордик. 

2016 йилгача Андижон вилоятида16 
қаватли уй қурилади, десак биров ишон-
масди. Бугун эса бу каби уйларнинг сони 
20 тадан ортди. Қиёслайдиган бўлсак, 
Андижон вилоятида 2016 йилгача 4  846 
та оила учун якка тартибда бир-икки қа-
ватли уйлар қурилган. Охирги йиллар-

да эса 11 мингта кўп квартирали ҳамда 
4  400 та якка тартибдаги уйлар қу-

рилди. Жумладан, 2022 йилда “Янги 
Андижон шаҳарчаси”да 601 хона-
донли 18 та ҳамда шаҳарлар ва ту-
манлардаги бошқа массивларда 
98 та 2 747 хонадонли кўп қаватли 
уй-жойлар қурилиб фойдаланиш-
га топширилди. “Янги Андижон” 
массивида барча коммуникация 

тармоқлари ер ости коллектор 
ичида жойлашган бўлиб, у ўз ўрни-

да шаҳарни узлуксиз ва хавфсиз ком-
мунал хизматлар билан таъминлаш 

имконини беради. Дастлабки босқичда 
ишлар минг гектарда ташкил қилинди. 

53,7 гектар майдонда 5  084 та хо-
надондан иборат 192 та кўп қаватли 
уй-жойлар қурилади. Албатта, бинолар 
кварталлар шаклида жойлаштирилади. 
Кўчалар кенгайтирилиб автомобиллар 
тўхташи учун жамоат транспортига ша-
роитлар яратилди. Бу ерда қатновчи 
маршрутнинг узунлиги 33 километр. Бу 
ердан шаҳар марказидаги Янги бозорга-
ча 15 километрни ташкил этиб, интервал 
15 дақиқадан иборат. Демак, “Янги Анди-
жон”дан шаҳар марказига қатнашда му-
аммолар учрамайди.

Масъулларнинг айтишича, қурилиш 
ишлари даврида 10 мингдан ортиқ, ке йин 
эса савдо, ижтимоий, хизмат кўрсатиш 
соҳаларида 100 мингга яқин доимий иш 
ўрни яратиш режа қилинган. Уй харид қи-
ладиган одамлар учун унинг мустаҳкам-
лиги, тасодифий ҳодисаларга бардош-
лилиги катта аҳамиятга эга. Пойдевори 
бақувват хонадон ўз соҳибига узоқ йил-
лар хизмат қилади. Шу боис, лойиҳа дои-
расида уй-жойлар қурилиши сифатига 
алоҳида эътибор қаратилгани ҳолда ер 
участкаларининг геологик жойлашуви, 
сейсмик даражаси, сел ариғининг таш-
кил қилиниши ҳам аниқ рақамлар асоси-
да ҳисобга олинди. 

Қурилишга бош-қош бўлаётган пуд-
рат ташкилотларидан биринчи навбатда 
лойиҳаларни сифатли амалга ошириш 
талаб этилаётгани бежиз эмас. Бундан 
кўзланган мақсад ягона – аҳолига узоқ 
йиллар хизмат қиладиган замонавий ва 
шинам хонадонларни топшириб, одам-
ларнинг обод масканларида фаровон 
ҳаёт кечиришларига замин яратишдир. 

Маҳаллий хомашёлар  
ташқи эҳтиёжни қондирмоқда

Абдусами ҲАҚБЕРДИЕВ,  “O‘zbekiston bunyodkori” мухбири. 

Юртимизнинг бошқа ҳудудларидаги каби Оролбўйи минтақаси ҳам хомашё захираларига 
бой. Давлатимиз яратиб берган имкониятлардан самарали фойдаланиб, қурилиш 
соҳасида  фаолият кўрсатаётган Қорақалпоғистон Республикасидаги тадбиркорлар ҳам 
кейинги йилларда  изланишлар қилиб, яхши натижаларга эришмоқда. Нукус шаҳридаги 
“KARAKALPAK BASALTWOOL” масъулияти чекланган жамият жамоаси улардан бири.

“ЯНГИ АНДИЖОН” 
МАССИВИДА

қурилиш ишлари авжида

Бу борада Қурилиш ва уй-жой ком-
мунал хўжалиги соҳасида назорат қилиш 
инспекцияси томонидан ҳам бир қатор 
ишлар амалга оширилмоқда. Хусусан, 
жорий йилнинг 31 май ҳолатига кўра ҳу-
дудий назорат инспекциялари томони-
дан 29 707 та қурилиш объекти назоратга 
олинган ва 26 983 таси рўйхатдан ўткази-
лиши таъминланган. Мазкур объектларда 
90 782 маротаба назорат тадбири ўткази-
либ, аниқланган камчиликларни барта-
раф этиш бўйича бажарилиши мажбурий 
бўлган 52 477 та ёзма кўрсатма берил-
ди. Ёзма кўрсатмаларнинг белгиланган 
муддатларда ижроси таъминланмагани 
сабабли, Маъмурий жавобгарлик тўғри-
сидаги кодекснинг 99-моддаси бўйича 
4 247 нафар мансабдор шахсга нисбатан 
маъмурий жавобгарлик чоралари қўлла-
нилган.  Ҳисобот даврида қурилиш-мон-
таж ишларини тўхтатишлар сони 771 тани 
ташкил этди. Шу билан бирга, қурилиш 
нормаларига риоя қилмаган ҳолатда қу-
рилиш-монтаж ишлари олиб борилган-
лиги туфайли 370 та объектда буздириш 
ишлари олиб борилди. 

Қурилиш уй-жой коммунал хўжалиги 
соҳасида назорат қилиш инспекцияси-
нинг ҳудудий назорат инспекциялари қу-
рилиш иштирокчилари томонидан муал-
лифлик ва техник назоратни бузганлиги 

учун лицензиялар ва рухсат берувчи ҳуж-
жатларни тўхтатиб туриш, тугатиш ва бе-
кор қилиш бўйича 686 та ҳолат, қурилиш 
объектларида сифатсиз қурилиш мате-
риаллари ва буюмлардан фойдалангани 
бўйича 314 та ҳолат аниқланиб, тегишли 
чора кўриш ҳақида масъул органларга 
тақдимномалар киритилди. 

Бугунги кунда рўйхатдан ўтган объ-
ектлардан 3 701 тасида қурилиш-монтаж 
ишлари якунланиб, фойдаланишга топ-
шириш бўйича Давлат қабул қилиш ко-
миссиясининг далолатномалари расмий-
лаштирилган. Бироқ фойдаланишга 
қабул қилиш жараёни рақамлаштирил-
маганлиги, ҳужжатларни расмийлашти-
риш инсон омили асосида эски усуллар-
да амалга оширилиб, қоғозбозликдан воз 
кечилмаганлиги боис топширилган объ-
ектларда ҳам шаҳарсозлик, ёнғин хавф-
сизлиги, санитария-гигиена, экология 
ва коммуникация тармоқларига   уланиш 
қоидалари бузилишига йўл қўйилаётган-
лиги аниқланди. 

Мазкур йўналишда қонун бузилиш 
ҳолатларини олдини олиш ва рақам-
лаштириш орқали инсон омилини ка-
майтириш мақсадида капитал қурилиш 
соҳасида ҳам ахборот-коммуникация 
технологияларини кенг жорий этиш бў-
йича бир қатор амалий ишлар олиб бор-
япмиз. Жумладан, қурилиши тугалланган 
объектни қабул қилиш ва уни фойда-
ланишга топшириш бўйича тартиб-та-
омилларни ўтказиш механизмлари ва 
муддатларини белгилаш ҳамда ушбу ҳо-
латларни рақамлаштириш заруратини 
инобатга олиб, Вазирлар Маҳкамаси-
нинг “Қурилиши тугалланган объектни 
қабул қилиш ва уни фойдаланишга топ-
шириш тартиби тўғрисидаги маъмурий 
регламентни тасдиқлаш ҳақида”ги қарор 
лойиҳаси ишлаб чиқилди. Бунда қурили-
ши тугалланган объектни фойдаланишга 
топшириш жараёни тартибга солиниши 
назарда тутилмоқда. Унга кўра, қурили-

ши тугалланган объектларни фойдала-
нишга қабул қилиш далолатномаларини 
расмийлаштириш жараёни рақамлашти-
рилиб, Давлат хизматлари орқали амал-
га оширилади. Объектларни фойдала-
нишга қабул қилиш комиссияси таркиби 
буюртмачи томонидан тасдиқланади ва 
рухсатнома олиш жараёнига қадар бар-
ча босқичлар электрон имзо орқали 
расмийлаштирилади. Буюртмачи низом 
билан тасдиқланаётган сўровномани 
тўлдирган ҳолда объектни қабул қилиш 
учун аризани Давлат хизматлари марка-
зи ёки Ягона интерактив давлат хизмат-
лари портали орқали юборади. Ижобий 
хулоса берилганда объектни қабул қи-
лиш давлолатномаси автоматик тас-
диқланган ҳисобланади. 

Мазкур лойиҳанинг тасдиқланиши 
натижасида қурилиши тугалланган объ-
ектларни фойдаланишга қабул қилиш 
далолатномаларини расмийлаштириш 
жараёни рақамлаштирилади, соҳадаги 
ҳуқуқий бўшлиқ тўлдирилади, қурили-
ши тугалланган объектларни фойдала-
нишга топшириш ва қабул қилиш учун 
соддалаштирилган механизм самарали 
ташкил қилинишига эришилади. Бундан 
ташқари, капитал қурилиш соҳасини ав-
томатлаштириш жараёнларидаги инсон 
омилини камайтириш билан бир қатор-
да, тизимда бюрократия элементлари ка-
майишига, очиқлик ва шаффофликни таъ-
минлашга, давлат хизматини кўрсатиш 
сифатини яхшилаш орқали жисмоний ва 
юридик шахсларнинг давлат хизматига 
бўлган қониқиш даражасини оширишга, 
коррупциявий муносабатларнинг олди-
ни олишга ҳам хизмат қилади.

Бир сўз билан айтганда, қурилиш ва 
қурилиш назорати соҳаси доимий таҳ-
лил ва мониторинг, халқаро тажрибани 
ўрганиш натижаларидан келиб чиққан 
ҳолда босқичма-босқич ахборот комму-
никация технологиялари билан қамраб 
олинади.

Капитал қурилиш соҳасини 
рақамлаштириш –

БУГУННИНГ ТАЛАБИ
Козим ТУЛЯГАНОВ,  
Қурилиш ва уй-жой коммунал 
хўжалиги соҳасида назорат қилиш 
инспекцияси бошлиғи.     

Мамлакатимизда сўнгги 
йилларда амалга оширилган 
кенг кўламли қурилиш 
ишлари капитал қурилиш 
соҳаси вакилларига ҳам 
катта масъулият юкламоқда. 
Ҳамма соҳада бўлгани каби 
қурилиш назорати соҳасида 
ҳам тизимга замонавий 
ахборот коммуникация 
технологияларини жорий 
этиш асосий меъзон бўлиб 
бормоқда. Зеро, бугун 
қад ростлаётган иморату 
иншоотлар келгуси 
авлодларга ҳам бекаму 
кўст, пишиқ ва сифатли 
тарзда етиб бориши учун 
мамлакатимиз қурилиш-
бунёдкорлик соҳасида 
фаолият юритувчи ҳар бир 
шахс ўз вазифасига ҳам 
инсоний, ҳам касбий бурч 
сифатида ёндашиши муҳим 
аҳамиятга эга. 

Наргиза МИРЁҚУБОВА,  “O‘zbekiston bunyodkori” мухбири. 

Мамлакатимизда янги турар жой биноларини барпо 
этишга алоҳида эътибор қаратиб келинмоқда. Ҳар йили 
минглаб янги уй-жойлар кўплаб эҳтиёжманд аҳолига 
топшириляпти. Қанчадан қанча оилалар янги хонадонларга 
эга бўлмоқда. Андижонда ҳам аҳолини уй-жой билан 
таъминлаш учун 411 минг аҳолига мўлжалланган “Янги 
Андижон” массиви қурилиши бошланганига кўп бўлгани 
йўқ. Биринчи босқичда 60 та кўп қаватли уй, мактаб, боғча 
ва поликлиника фойдаланишга топширилди. Айни пайтда 
қурилиш ишлари давом этмоқда. 

53,7 гектар 
майдонда
5 084 та 

хонадондан иборат 
192 та кўп қаватли 

уй-жойлар 
қурилади.



O‘ZBEKISTON BUNYODKORI
СТРОИТЕЛЬ УЗБЕКИСТАНА
№48 (801) 2024 йил 25 июнь

3Очерк

* * *
Ўзбекистон халқ шоири Абдулла Ориповнинг 

“Мурунтов” шеърини ўқиб қолдим. Мана сизга кон 
ва кончилар ҳақида ҳақиқий эътироф, таъриф. Бу 
шеърни кон ҳақида ёзилган ҳақиқий ижод аса-
ри, дейиш мумкин. Ҳозир ҳам халқ шоирининг бу 
шеърини қайта-қайта ўқийман, илҳом оламан. Сўз 
залворидан ҳайратга тушаман.

Қадимий Мурунтовга
Боқиб бугун яйрайман,
Турфа, янги манзиллар
Залворига қарайман.
Ҳатто бир кон ҳудудин
Ўлчаб юриш бефойда,
Бунақаси учрайди
Балки Миррих ё Ойда.

Бу – шоир Абдулла Ориповнинг фахр ва ғурур 
туйғулари нидоси. Бу каби ташбеҳларни кўплаб 
ижодкорлар маҳсулида кўришимиз мумкин. Ўтган 
асрнинг ўрталарида жамики фойдали бўлган нарса-
ларимиз “хўжа”си марказ – Москов эди. Бошқа бой-
ликларимиз сингари олтинимизнинг ҳам амалдаги 
эгаси “оғалар” эди. Мустақилликка эришгунимизга 
қадар қанча олтин марказга ташиб кетилганини му-
тахассислар ҳисоблаб чиққандир, балки.

Қанча босқинчи ёв бор
Бўри каби ўралаб,
Бу юртнинг тилласидан
Кўз узмаган мўралаб. 

Бир пайтлар қуш учса қаноти, одам юрса оёқла-
ри куядиган Қизилқум бағрида 1958 йилда Мурун-
тов олтин кони топилди. Олтин захираларининг 
кўп лиги, рудани қазиб олиш технологик шароит-
лари қулайлиги боис кон “Аср мўъжизаси” деб тан 
олинди. Бу коннинг очилиши бевосита гео логия-
минерология фанлари доктори, академик Иброҳим 

Дилдора КАРИМОВА,  журналист.

Грек тарихчиси Ксенофонтнинг бир 
гапи бор: “Шунақа ерлар борки, улар 
экилган бўлса ҳам кутилган ҳосил 
бермайди, лекин қазиб олинганда 
ҳосил бергандан кўпроқ одамларни 
боқади”. 
Бу ҳикмат ҳақида ўйласам, 
Мурунтов кони кўз олдимга 
келаверади. Чунки асосан тоғу 
тошдан иборат бу жой бугун 
катта миқдорда иқтисодий 
самара бераяпти. Мурунтов 
ҳақидаги дастлабки таассуротим 
мактаб партасидан бошланган. 
Еттинчи синфда география 
фани ўқитувчимиз Ҳанифа 
муаллимдан эшитганман. Устоз 
ҳар гал қизиқарли янгиликлар, 
маълумотлар топиб келар, биз эса 
ҳар бир дарсни интиқлик билан 
кутардик. Ўшанда болаларча 
қизиқиш билан худди эртаклар 
оламига саёҳат қилгандек 
тасаввурга эга бўлардик. Бир 
гал Мурунтов ҳақида ҳам 
гапирганларида, ҳаммамиз 
ҳайратга тушганмиз. Қизилқум 
кенгликларининг сир-синоати, 
маъданга бой кон ҳақидаги илк 
тасаввурим ўшанда пайдо бўлган. 
– Мурунтов – Ўзбекистон фахри, 
сандиқ-сандиқ тилло етказиб 
беради... 
– Юртимизнинг катта бойлиги шу 
кон қаъридан жой олган. 
Устознинг бу гаплари йиллар оша 
ҳамон онгу шууримда.

ҚИЗИЛҚУМ –
жавоҳирлар сандиғи

Мурунтов 
конининг 

узунлиги 5,5 километр, 
кенглиги 3,4 километр, 

чуқурлиги 650 метр. 2023 йил 
натижаларига кўра бажарилган 
кон ишлари ҳажми 110 615 000 

куб метрни ташкил қилди.  
Бу кўрсатгич яқин 2018 йилда 

бажарилган кон ишлари 
ҳажмидан 62 215 000 куб 

метр ёки 78 фоизга 
кўпдир. 

Ҳамробоев номи билан боғлиқ. Мурунтов олтин 
таркибли рудаларни қазиб чиқариш бўйича дунёда-
ги энг йирик конлардан бири ҳисобланади. 

Ўзбекистонда Менделеев кимёвий жадвалидаги 
элементларнинг аксарияти мавжуд. Бундан ташқа-
ри, табиий газ, нефть захиралари бўйича ҳам етак-
чилар қаторидамиз. Мустақиллик давридан бошлаб 
Мурунтов олтин кони ўзининг иккинчи “умри”ни 
бош лади. Аҳиллик ва оқиллик билан қийинчили-
клар бартараф этила бошланди. Мамлакатда олтин 
ва уран қазиб олиш саноатининг ривожланишида 
янги тарихий босқич бошланди. Бу давр мобайни-
да Навоий кон-металлургия кони таркибида Учқу-
дуқда олтин ажратиб олиш мажмуаси, 3-ГМЗ ва 
Кўкпатас ҳамда Довғистовда олтин конларининг 
қурилиши ниҳоясига етказилди. 

Ҳар бир инсонда етарлича жасорат топилади. 
Бироқ миллат, юрт қайғуси учун курашда бу жасо-
рат ўн чандон юқори бўлади. Халқ, жамият олдидаги 
улкан масъулият туйғуси Биринчи Президентимиз-
га беқиёс куч, шижоат берган бўлса не ажаб!?

Хаёлимдан кетмас ҳеч
Ўзбекнинг бир Ботири.
Ботир деди: – Конларим
Халқимнинг мулки эрур.
Фотиҳ деди: – Бу гапинг
Хомхаёл, кулки деди. 
– Мурунтовинг фатҳ этдим
Мен ўз яроғим билан.
Ботир деди: – Мен уни
Қазгум тирноғим билан.
Мен учун яроқ асли
Меҳнату сабот, деди.
Минг йиллик шаҳарларим
Гапимга исбот деди.

Мендан уйғониш нимадан бошланади деб сўра-
салар, ҳеч иккиланмасдан фикрлашдан бошланади, 
дейман. Фикр уйғонса, ҳамма нарсага йўл очилади. 
Тараққиётнинг қўшқаноти – бу фикр. Бугунги кунда 
комбинат раҳбари, Ўзбекистон Қаҳрамони Қувон-
диқ Санақулов бошқариб келаётган улуғ карвон – 
комбинат иш фаолиятига разм солган одам бу ҳик-
матнинг исботини кўради. 

ҲАЙРАТ
Меҳнат фаолиятимни бошлабманки, Мурунтов 

конига кўп марта боришга тўғри келган. Ҳар гал кон 
ҳайбати, қудратли техникалар, кончилар иши, ер 
қаъридан садо бераётган портлашлардан ҳайратга 
тушаман. 

Энди ишга кирган кезларим конга илк сафарим 
давомида кузатган жараёнларим: портлатишдан 
олдинги огоҳлантирувчи овоз, юқоридан “портла-
тишга саноқли дақиқалар қолди” дея ҳайрат тўла 
нигоҳлар билан кузатиб турганларимиз, кенгликлар 
бағрига сингиб кетган гумбурлаган акс-садолар – 
буларнинг барчаси хотирамда муҳрланиб қолган.

* * *
Ўзбекистон журналистика ва оммавий комму-

никациялар университетининг магистратура йўна-
лишида бўлажак журналистлар билан бирга таҳсил 
олганман. Курсдошларим турли соҳаларда ишлайди. 
Бир гал олийгоҳимизда, катта аудиторияда талаба-
лар ўзи ишлаётган корхона ёки ташкилот фаолияти 
ҳақида сўзлаб бериш тадбири ташкил этилди. Мен 
Мурунтов мисолида комбинат 
ҳақида сўз бош-

лаганимда аудитория сув қуйгандек жимиб қолгани-
ни, барча берилиб тинглаётганини ҳис этдим. 

Бу жараён мени янада руҳлантирар, кон ҳақи-
даги тасаввурларимни тўлқинланиб гапирар эдим. 
Далил сифатида ёзган мақолаларимни ҳам барчага 
кўрсатиб, бундан ғурурланар эдим. Шунда илмий 
раҳбарим Ибодулла Қўнғиров кон ҳақида ўз фикр-
ларини билдириб, “Келинг, Мурунтов конининг 
Ўзбекистон имижини ривожлантиришдаги ўрни” 
мавзусида илмий иш қилинг, мен ҳам бу конга қи-
зиқиб қолдим. Барча маълумотларни мутахассис-
лар билан маслаҳатлашиб олинг” деб ўз таклифини 
билдирди...

* * *
Яратган эгам қайси бир халқларга саҳроларни, 

бошқа бирига эса аксинча, сувлоқ ҳудудларни ман-
зил-макон қилиб берган. Не бахтки, тўрт фаслнинг 
барчаси қуёшли бўлган, тупроғининг ҳар бир қари-
чи олтинга тенг, бир чимдим уруғ сочса, бир қучоқ 
гул қилиб, кўкартириб берадиган саховатли замин 
– беқиёс, бетакрор Ватанга эгамиз. 

“Мурунтов” кун сайин ривожланаётган саноати-
мизнинг залворли юкини кўтариб келаётган машҳур 

кон сифатида тан олингани барчамизга маълум. Бир 
гал таътил вақтида оилавий пойтахтга, ундан ке йин 
Сурхон воҳасига саёҳат қилганмиз. Тошкентдан 
йўлга чиққан автобус салонидаги йўловчилар суҳ-
батга киришиб кетди. Бошига ҳарир рўмол ўраган, 
ёнимда ўтирган опа менга юзланиб, гап қотди: 

– Сурхонликка ўхшамайсиз. 
– Ҳа, Зарафшонликман. 
– Мурунтовданми? 
Қаранг, Навоий ёки Зарафшон шаҳри демай, 

Мурунтов деди. 
– Ҳа.
Оддий қишлоқ ўқитувчиси бўлган опа бизнинг 

кон ҳақида шундай берилиб гапириб кетдики, унинг 
шунча маълумотга, ҳаттоки, мен билмаган кўп маъ-
лумотларга эга эканлиги ҳайратга солди.  Тилимга 
келганини бўғзимдан қайтармадим.

 – Конимиз ҳақида гап кетганида, бутун бошли 
йирик комбинат тўғрисидаги тушунчага эга бўли-
шингиз табиий, – дея ғурурланиб кетдим. Шу онда 
чўлим кўзимга чўғдек кўриниб кетди, Мурунтов кони 

ҳудудининг гармселли ёзи, қум бархан-
ларини тўзғитадиган аёзли шамол-

лари, у ерларни ўзларига 
манзил-макон тутган 

оддий меҳнат-

каш элдошларим кўз 
олдимдан бирма-бир  
ўтди.  “Аср мўъжизаси” 
дея таъриф берилган бу 
коннинг қаҳрамонлари 
– инсонлар, уларнинг  қа-
доқ қўллари, меҳнат ва ҳаёт 
из солган чеҳралари доимо 
Мурунтов кони билан ҳамоҳанг 
тарзда эсланади. 

УФҚНИНГ АЛВОН ШАФАҒИ ИЧРА
Айни байрам арафаси, яъни жонажон комби-

натимизнинг 65 йиллиги олдидан Навоий шаҳрига 
етиб келган Kun.uz мухбирлари билан Мурунтов ко-
нига хизмат сафарига борадиган бўлдик. Йўл-йўла-
кай мухбирлар ҳали бу кон ҳақида тасаввурга эга 
эмаслиги боис қисқача маълумот беришимни сўраб 
қолишди. Сафар давомида Томдитовнинг жанубий 
этагида жойлашган кон ҳақида эшитган-билганла-
римни суҳбатдошларимга тушунтира кетдим... 

– Масофа узоқ шекилли, – деб хижолатомуз 
сўради мухбир Исомиддин Пўлатов. – Қаерда жой-
лашган бу кон? 

– Навоий шаҳридан 180 километр шимолда, За-
рафшон шаҳридан эса 40 километр шарқда жой-
лашган, ҳали манзил узоқ. Биласизми, ўтган асрнинг 
биринчи ярмида ўзбек геологи Иброҳим Ҳамробо-
ев бошчилигида олиб борилган қидирув ишлари-
да Мурунтов кони жойлашган ҳудудда улкан олтин 
захираси борлиги ўз тасдиғини топган. Геологлар 
томонидан энг йирик олтин захирасига эга кон си-
фатида эътироф этилиб, унинг захираси 4,5 минг 
тоннадан ортиқ деб баҳоланган. Конни ўз кўзингиз 
билан кўриб, мутахассислар билан суҳбатлашганда 
янада кенгроқ тушунчага эга бўласиз. 

– Ҳа, албатта. У ерда меҳнат қилаётган ишчилар 
ҳаёти ҳам бизни қизиқтириб қўйди. Улар билан ҳам 
суҳбатлашамиз, – деди мухбирлардан бири. 

Биз тушган машина Қизилқумнинг адоқсиз кенг-
ликлари узра елдек учиб борар, ҳамроҳларимнинг 
илк таассуроти ҳам, қизиқишлари ҳам шу манзил-
лардан бошланганини сезиб турардим. Йўл-йўла-
кай баъзи-баъзида туялар ва отлар уюри учрар, 
чўлнинг ўзига хос бедор табиатига гувоҳ бўлардим. 
Машина ойнасидан боқиб, узоқдан ҳайбатли шамол 
тегирмонлари кўзга ташланганидан англадимки, 
манзилга яқинлашибмиз.   

МЎЪЖИЗАЛАР ЎЗ-ЎЗИДАН  
ПАЙДО БЎЛМАЙДИ

– Мурунтов конига келиш бироз машаққат талаб 
қилсада кишига ўзгача завқ бераркан, – деди йўл-
да бироз толиққан мухбирлар. – Поғонама-поғона 
юқорилаб бораётган кон манзараси, айланма, пасту 
баланд бурилишлардан иборат чўл йўли – булар-
нинг барчаси ажойиб.  

Махсус коржомалар, хавфсизлик каскалари 
кийиб олган, иш билан оввора ходимлар, уларнинг 
ҳаракатидаги ўзига ишонч, қатъият эътиборимни 
тортди. Хуллас, бу ерда шунчаки юрган одамни уч-
ратмас экансиз-а?! 

Мурунтов кони бошлиғи Шерзод Камолов биз-
ни хуштакаллуфлик билан кутиб олди. Бу конга рес-
публика оммавий ахборот воситалари вакиллари 
билан ҳар гал келганимизда масъул раҳбарлар қим-
матли вақтларини аямасдан керакли маълумотлар-
ни тақдим этиши, интервьюлар олиш учун шароит-
лар яратиб бериши яхши маълум. Фақатгина иш 

жараёнига таъсир этмасак бўлгани. Яна шуни яхши 
биламанки, бу ерда вақтнинг ҳар бир сониясини 
жуда қадрлашади. Шерзод Камолов билан суҳбати-
миз кон тарихидан бошланиб, ҳозирда қилинаётган 
ишлар ва истиқболдаги лойиҳалар билан давом 
этди:

Мурунтов конидан шу вақтгача 2 млрд 221 млн 
куб метрдан зиёдроқ кон массаси қазиб олингани-
нинг дунёдаги энг йирик конлар қаторида экани-
ни ёрқин кўрсатиб турибди. Мурунтовда босқич-
ма-босқич олиб борилаётган қазиш ишларида 
каръернинг чуқурлигига қараб, асосий технологик 
жараёнлар – бурғилаш, портлатиш, қазиб олиш 
ва ташиш ишларида энг янги замонавий техника 
ва технологиялардан фойдаланилмоқда. Бугунги 
кундаги коннинг чуқурлиги 650 метрга етганини 
ҳисобга олсак, бу ерда катта ҳажмда иш олиб бори-
лаётганига амин бўласиз. Олтин зарралари кўпинча 
майда бўлиб, уни оддий кўз билан кўриб бўлмайди. 
Инновацион техника ва технологияларни жорий 
қилиш натижасида кон ишлари ҳажми йилдан-йил-
га оширилмоқда. Кон массаларини қазиб олиш 
ва уларни ташишда, дунё кончилик соҳасининг 
Liebherr, HITACHI, Komatsu, CAT, Explorac, Epiroc, 

Sandvik каби етакчи фирма ва компанияла-
рининг иш унумдорлиги юқори бўлган 

замонавий кон техникаларидан 
фойдаланилмоқда. Кончилик 

ишларини амалга оширишда 
юқори иш унумдорлиги-

ни таъминлаш мақсадида, 
яқинда Мурунтов конида 
муҳим янгилик рўй бер-
ди. Хусусан, юк кўтариш 
қуввати 254 тонна бўлган 
“Komatsu 860E-1K” ру-
сумли 4 та автоағдаргич 
иш бошлади. Мазкур ав-

тоағдаргичлар Марказий 
Осиёда фойдаланишга топ-

ширилган шу русумдаги илк 
кончилик техникаларидир. 

Жорий йил якунига қадар яна 6 
та мазкур автоағдаргич олиб кели-

ши режалаштирилган. 
Ўз бағрида беҳисоб бойликларни яши-

риб ётган маҳобатли каръер жозибаси меҳмонлар-
ни оҳанрабодек ўзига тортар, улар бу лаҳзалар-
ни тинимсиз фото ва видео лавҳаларга муҳрлар 
эди. Ходимлар бизларни кўриб чеҳраси ёришди. 
Юз-кўзларидан суҳбатлашишга мойиллиги сезилиб 
турарди. Кон бошлиғи берган маълумотларга қара-
ганда уларнинг бир нечтаси давлат мукофотлари 
билан тақдирланишган, устоз мақомига эришган-
лардан экан. Ер қаъридан олтин таркибли маъдан-
ни қазиб олиш ва уни қайта ишлаш заводига етказиб 
бериш оғир меҳнат талаб қилади. Ана шундай ма-
шаққатли меҳнат қилаётганла, шубҳасиз замонамиз 
қаҳрамонларидир. 

Машаққатли меҳнатларидан завқланган ишчи-
лар шукроналар келтиради. Улар пешона тери би-
лан топилган ҳалол ризқнинг гашти ўзгачалигини, 
меҳнат қилган инсон ҳеч қачон кам бўлмаслигини 
бот-бот такрорлайдилар: 

Зоҳиддин БОБАЕВ, экскаватор машинисти:
– Комбинатда ишлаш насиб этганидан, ҳаётим 

ва фаолиятим шу қутлуғ маскан билан боғлиқлиги-
дан ниҳоятда мамнунман. Бизнинг “Ғарбий” участ-
камизда 140 нафардан ортиқ киши меҳнат қилади. 
Ишлаб чиқариш самарадорлигида бизнинг хиз-
матнинг ўрни муҳим. Шу боисдан масъулиятни ҳис 
қилган ҳолда ишлашга ҳаракат қиламиз. 33 йиллик 
фаолиятим давомида етарли тажриба орттирдим. 
Ўз касбининг усталари бўлган яхши инсонлар билан 
ёнма-ён ишладим, улардан ҳаёт сабоқларини ол-
дим. Бундан ғурурланмай бўладими? ! Ҳалол меҳна-
тим туфайли обрў-эътибор топдим, ҳамкасбларим 
ҳурматига сазовор бўлдим. Раҳбарият назарига ту-
шиб, бир неча бор Фахрий ёрлиқлар эгасига айлан-
дим. 2021 йилда “Шуҳрат” медали билан тақдирлан-
дим. Мана шундай эътибор учун янада самаралироқ 
меҳнат қилишга, билганларимни шогирдларимга 
эринмай ўргатишга ҳаракат қилиб келаяпман. Касб-
га эътиқодни шакллантиришнинг муҳим шартлари-
дан бири бу – эътибор ва рағбат деб ҳисоблайман. 
Рафиқам билан бирга фарзандларимизни тарбия-
лаб вояга етказдик. 3 нафар шириндан-шакар на-
бираларим бор. Ҳаммамизнинг нонимиз, номимиз, 
шонимиз шу даргоҳдан. 

Энг қувончлиси шундаки, бугунги кунда кон 
ишлаб чиқариш бўлинма ва участкаларини асосан 
изланувчан ёш мутахассислар ҳам  бошқармоқда:

Дилшод ҚЎЗИЕВ, муҳандис-энергетик:
– Ҳар гал улкан режалар ва орзу-умидлар би-

лан янги тонгни қарши оламиз. Ишимиз жудаям 
қизиқарли. Гоҳида тонг ёришмасдан ишга келиб, 
қоронғу тушганда уйга қайтамиз. Ҳа, зиммамиздаги 
масъулият жуда катта. Мана шундай нуфузли кор-
хонада ишлаётганимдан,  юртимиз иқтисодиётини 
ривожлантиришга муносиб ҳисса қўшаётганимдан 
фахрланаман. Меҳнат кишиси учун кўтаринки кай-
фиятда корхонасига йўл олиш, ишдан бўш пайтла-
рини севимли оиласи бағрида, фарзандлари қур-
шовида ўтказиш, ўғил-қизларини даврнинг муносиб 
фарзандлари қилиб тарбиялаш ҳақиқий бахт деб 
ҳисоблайман. Бир инсонга бундан бошқа не дар-
кор!? 

Ҳа, конда Қизилқумнинг беаёв чўлларига 
қалб-қўрини бериб, ўзининг билим ва тажрибаси, 
профессионал малакаси ва маҳорати билан турли 
жабҳаларда меҳнат қилаётган бу каби ишчи-хо-
димлар талайгина. Машаққатли соҳада меҳнат қи-
лаётган геолог дейсизми, муҳандис ёки кимёгар, 
иқтисодчи ёки оддий ишчи-ходимми – барча касбий 
маҳорати, қатъияти, меҳнатсеварлик фазилатлари 
билан кўпчиликка ўрнак бўлмоқда. Мўъжизалар 
ўз-ўзидан пайдо бўлмайди, у фидойи инсонларнинг 
астойдил интилишлари ортидан бунёд этилади.

Ҳамиша уйғоқ ва навқирон Мурунтов конидан 
қайтаётиб, бу ерда меҳнат қилаётган  кексаю ёш-
нинг ҳаракатларидаги ишонч ва қатъият сабабла-
рини англаб етгандай бўлдик. Қуёш қизариб бота-
ётган маҳал қирларнинг таровати ўзгача гўзаллик 
касб этганди. Мурунтов кони ва унинг меҳнатсевар 
жамоаси тимсолида бағрида беҳисоб табиий бой-
ликларни – олтин ва кумуш, Менделеев даврий 
жадвалидаги деярли барча элементларни мужас-
сам этган саховатли заминда қоракўзлар орзу-у-
мидларини, келажакнинг беқиёс имкониятларини 
рўёбга чиқаришмоқда.

Айни пайтда кондан 
йилига 52 миллион 
тоннадан ортиқ 
маъдан қазиб олиш 
режалаштирилган.  
Унинг бешинчи навбати 
бўйича олиб борилаётган 
ишлар келгусида ер 
қаърининг 1000 метр ва 
ундан ҳам чуқурроқдан 
олтин қазиб олиш 
имконини беради.

Мурунтов конида  
2023 йилгача 117 та  
136 тоннадан 221 тоннагача 
юк кўтариш қувватига эга 
“Komatsu”, “Caterpillar”, “BelAZ” 
русумли автоағдаргичлардан 
фойдаланилган бўлса,  
2024 йилда техникалар сони 
136 тага етди.  
Ушбу кон техникаларининг 
бир марталик юк ташиш 
ҳажми қарийб 27 минг 
тоннани ташкил этиб, ўтган 
йилнинг шу даврига нисбатан 
18,8 фоизга ошди.

O‘ZBEKISTON
BUNYODKORI

Яқингача Зарафшоннинг чап ирмоғи – Қорадарё 
бўйидаги тошлоқ масканнинг қисқа фурсатда осмон-
га бўй чўзган юзлаб иншоотларни бағрига сингдирга-
нини кўрганлар ҳайратланади. Гап шундаки, одамлар 
қадимий обидаларга бой кентда бундай маҳобатли 12, 
16, 25, 32 қаватли иморатларга сира гувоҳ бўлмаган. 

– Давлат дастури бўйича Мотридда 32 та 7 қа-
ватли уй-жой қурилиши бошланган эди, – деди 
“Agromirbuilding” МЧЖ бош директори Зафар 
Жўрақулов. – Асосий пудратчилар “Ташишгравий”, 
“Самарқанд чинор қурилиш” , “Малахитплюс” , “Гло-
бал коммерс” корхоналари ва “Ўзшаҳар қурилиш 
инвест” инжиниринг компанияси билан бир қаторда 
бизнинг ташкилот зиммасига ҳам ана шу масъулиятли 
вазифани бажариш юклатилган. 

Шуни айтиш керакки, қарорга мувофиқ қурилиш 
материаллари, конструкциялар, жиҳозлар, техника 

ва асбоб-ускуналар, транспорт воситалари, бутлов-
чи қисмлар етказиб бераётган таъминотчилар “Тайёр 
ҳолда топшириш” шарти билан қурилаётган ушбу уй-
ларга етказиб берилган товарлар, хизматлар ҳажмига 
оид барча солиқ ва тўловлардан озод қилингани ишда  
самарадорликка эришишни таъминлади. Бу эса, иш-
чи-хизматчиларнинг меҳнатга муносабатини рағбат-
лантиришда асқатди.

Айни пайтда қурилиш майдонида 3 000 нафардан 
зиёд бинокор ва мутахассис меҳнат қилмоқда. Улар 
учун барча шароитлар яратилган. Яна бир гап: мас-
сивда инфратузилмани яратиш мақсадида мактаблар, 
МТТлар, савдо, маиший хизмат, болалар майдончаси, 
автотураргоҳ, спорт иншоотлари, оромгоҳ ҳамда ис-
тироҳат боғлари, кутубхона ва бошқа объектлар қу-
рилиши босқичма-босқич қад ростлаётир. 

– Ўтган йилларда бу ерда 165 та кўп қаватли уй-

жой бунёд этган бўлсак, ҳозирги кунда режага асо-
сан яна 44 та уй-жой қуришга киришганмиз, – деди 
“Agromirbuilding”МЧЖ техник назорат бўлими бош-
лиғи Нодир Суюнов. – Уйларнинг коммуникация ти-
зимларига алоҳида эьтибор қаратилган.

Айтиш жоизки, мазкур уйларда замонавий, энер-
гиятежамкор қурилиш материалларидан самарали 
фойдаланилмоқда. Қулай ҳароратни таъминлаш мақ-
садида бино ички қисмида ҳавони мўътадил ушлаб ту-
риш, ташқи иссиқлик ва совуқни ичкарига киришдан 
сақлаш, турли товушларни камайтиришда энергияте-
жамкор базальт қопламалар ишлатиляпти.

– Қурилишда ишлатилаётган маҳсулотларнинг 
кўпчилиги ўзимизда тайёрланаётгани иқтисодий 
тежамкорликни таъминламоқда, – деди участка 
 бошлиғи Муҳаммад Асламов. – Иш жараёни тез ва си-
фатли бўлиши учун турли хил қоришмалар, елим маҳ-

сулотларини қўллаяпмиз. Хом ашё узилиб қолмаслиги 
учун ўз вақтида материал етказиб бериш йўлга қўйил-
ган. Масалан, 16 қаватли уйларнинг ташқи тарафи 10 
сантиметр қалинликдаги базальт билан қопланяпти. 
Битта уй учун бу маҳсулотдан 300 куб метр сарфлан-
моқда. Ичкари ва йўлакларга ҳам шу маҳсулот ишла-
тилаётир. 

Ҳа, “Agromirbuilding” МЧЖ аьзолари юксак мар-
раларни кўзлаб меҳнат қилмоқда. Улар томонидан 
қурилаётган кўркам ва мустаҳкам бинолар сифати 
ҳамда кўриниши билан халқимизга манзур бўлаётган-
лиги айни муддаодир. Зеро, мамлакатимизда амалга 
оширилаётган инсонпарварлик тамойилларига асос-
ланган изчил ислоҳотларда уларнинг ҳиссаси катта. 
Аҳолини арзон ва қулай уй-жой билан таъминлаш, эл 
фаровонлигини оширишга қаратилгани савоб иш эса 
барчага ҳузур бағишлайди.

Ҳамза ШУКУРОВ,  “O‘zbekiston bunyodkori” мухбири.

Юртимиз обод ва кўркам бўлишида қурувчиларнинг ҳам 
муносиб ҳиссаси бор. Уларнинг самарали меҳнати туфайли 
барча жойда яратувчанлик ва бунёдкорлик юмушлари 
авж олмоқда. Бундай ишларнинг ёрқин намунасини 
Самарқанддаги Қорасув мавзесида қад ростлаётган 
замонавий шаҳарча мисолида яққол кўриш мумкин.

ОСМОНЎПАР 
БИНОЛАРНИ
ТАЖРИБАЛИ 
БУНЁДКОРЛАР 
ҚУРМОҚДА

Шундай инсонлар бўладики, уларни 
нафақат тириклигида, балки вафотидан 
кейин ҳам қадрдонлари унутишмайди. 
Эзгу фазилатларини тилдан қўймай, 
доимо яхши гаплар билан хотирлашади. 

Куни кеча 79 ёшида вафот этган кимё фанлари доктори, 
материалшунос олим Марcель Бикбау ҳам ана шундай фази-
латларга бой инсон эди. У ишлаган жамоаси ва оиласи, яқин-
лари орасида ҳурмат қозонибгина қолмай, балки қурилиш 
соҳаси равнақига ҳисса қўшган фидойи олим ҳам эди. 

Марсель Янович физик кимёгар, технолог, материалшу-
нослик соҳасида таниқли олим, силикатлар физик кимёси ва 
цемент кимёсидаги биринчи кашфиёт муаллифи, кимё фан-
лари доктори, ижодкор сифатида соҳа вакиллари қалбидан 
чуқур жой эгаллаганди. 35 йил давомида Москва материал-
шунослик ва самарали технологиялар институти раҳбари, 
Россия Табиий фанлар академияси, Нью-Йорк Фанлар ака-
демияси академиги сифатида юзлаб шогирдларга касб сир-
ларини ўргатишга муваффақ бўлди. 

М. Бикбау 1945 йил 1 январь куни Оренбургда ҳарбий 
хизматчи оиласида туғилган. 1962 йили Тошкентда ўрта мак-
табни тугаллаб, Тошкент давлат университетининг Физика 
факультетига ўқишга киради. Меҳнат фаолиятини 1964 йилда 
электромеханик сифатида бошлаган. 1965 йилдан бошлаб 
эса Тошкент “НИИстромпроект” қурилиш материаллари ил-
мий-тадқиқот лойиҳалаш институтида муҳандис сифатида 
фаолият юритган.  

1969 йилда Д. И. Менделеев номидаги Москва кимё-тех-
нология институтининг Цемент кафедраси қошидаги аспи-

рантурага ўқишга кириб, 1972 йилда техника фанлари ном-
зоди, 1985 йилда эса докторлик диссертациясини ҳимоя 
қилади ва Москва шаҳридаги Цемент илмий-тадқиқот инс-
титути бош директорининг илмий-ишлаб чиқариш ишлари 
бўйича ўринбосари лавозимига тайиналанади. 

2003 йилда унинг “Кам сув талаб қилувчи цемент” каш-
фиёти собиқ Иттифоқнинг Кашфиётлар давлат реестри-
да  210-рақам билан, Ўзбекистон  Республикасида 2-рақам 
билан қайд этилган. Ҳозирги вақтда “Наноцемент техноло-
гияси” номини олган бу кашфиёт Марсель Яновичнинг энг 
муҳим ютуғи ҳисобланади. 

Улкан кашфиётлар муаллифи, таниқли олимнинг вафоти 
муносабати билан “Ўзсаноатқурилишматериаллари” уюшма-
си жамоаси унинг оила аъзолари ва яқинларига ҳамдардлик 
билдиради.

У доимо ёдимизда бўлади

ТУҒИЛГАН КУНИНГИЗ  
МУБОРАК БЎЛСИН!

2024 йил июнь ойининг 25 – 27 саналарида 
таваллуд айёмларини нишонлайдиган 

Ўзбекистон Республикаси Қурилиш ва уй-жой коммунал хўжалиги вазир-
лиги атроф ҳудуд ободонлаштирувчиси Рустам Агзамов, 

“Ўзоғирсаноатлойиҳа” АЖ бош мутахассиси Бактыбай Умирзаков, сектор 
раҳбари Саида Раҳматуллаева,

“Ташгипрогор” АЖ сектор мудири Ғафур Миралимов,  

“O‘zshaharsozlik LITI” ДМ Иқтисодий режалаштириш ва шартнома муноса-
батлари бўлими бош мутахассиси Анвар Зокиржонов, Шаҳарсозлик ҳужжат-
ларини ишлаб чиқариш бошқармаси 1-устахонаси лойиҳа бош архитектори 
Анвар Муҳамматов, Шаҳарсозлик ҳужжатларини ишлаб чиқариш бошқарма-
си 3-устахонаси лойиҳа бош архитектори Саодат Абдуллаева, Шаҳарсозлик 
ҳужжатларини ишлаб чиқариш бошқармаси 8-устахонаси бош мутахассиси 
Татяна Потмансева, 

Қорақалпоғистон Республикаси Қурилиш ва уй-жой коммунал хўжа-
лиги соҳасида ҳудудий назорат қилиш инспекцияси бош инспектори Азат 
 Курбаниязов, 

Бухоро вилояти Қурилиш ва уй-жой коммунал хўжалиги бош бошқарма-
си Архитектура ва ҳудудларни ривожлантиришни режалаштириш шўъбаси 
 бошлиғи Дўстмурод Шодиев,  

Навоий вилояти Қурилиш ва уй-жой коммунал хўжалиги соҳасида ҳудудий 
назорат қилиш инспекцияси қурилиш-монтаж ишлари устидан назорат бў-
лими бош мутахассиси Азизбек Ҳалилов, Кўп квартирали уй-жой фондидан 
фойдаланишни назорат килиш бўлими мутахассиси Фахриддин Файзуллаев, 
Хўжалик мудири Алишер Нуриддинов,  

“Shaharsozlik hujjatlarini ekspertiza qilish Respublika markazi” ДМ Сирдарё 
вилояти филиали бош мутахассиси Бобир Сафаров, 

Хоразм вилояти Қурилиш ва уй-жой коммунал хўжалиги бош бошқармаси 
бошлиғи ўринбосари Давранбек Аллакулиев, Хива тумани қурилиш ва уй-
жой коммунал хўжалиги бўлими бошлиғи Машарип Исмоилов, 

“Иссиқлик манбаи ИЧБ” ДУК Тошкент вилояти филиали бошлиғи в.в.б 
Дилшод Норов, 

Жиззах вилояти Бахмал туманидаги “O‘smat-Shaffof-Kommunal” МЧЖ БСК 
бош директори Моҳира Юнусова, 

Навоий вилояти Навоий шаҳридаги “G‘alaba Sof-Sifat Xizmat” МЧЖ БСК 
бош директори Аббосжон Исмоилов, 

Наманган вилояти Поп туманидаги “Шодиёна уй бошқарув сервис компа-
ния” МЧЖ бош директори Собиржон Ҳасанов, 

Самарқанд вилояти Самарқанд шаҳридаги “Нурали ватанпарвар” МЧЖ 
БСК бош директори Нурали Маҳрамов, 

Тошкент вилояти Олмалиқ шаҳридаги “Олмалиқ таъмирлаш-тиклаш бош-
қарув” МЧЖ БСК бош директори Эркин Мамадалиев, 

Тошкент шаҳар Учтепа туманидаги “Style Ravshan” МЧЖ БСК бош директо-
ри Сайид Бедиевларни таваллуд куни билан чин дилдан муборакбод этамиз.

УЛАРГА СИҲАТ-САЛОМАТЛИК, УЗОҚ УМР,  
ОИЛАВИЙ ХОТИРЖАМЛИК,  

МУСТАҲКАМ СОҒЛИҚ ТИЛАЙМИЗ!

Таълим ва тиббиёт масканларида 
жадаллик билан давом этаётган қури-
лиш-таъмирлаш ишлари доирасида му-
ассасалар фойдаланувчилари учун ҳар 
томонлама қулай шароитлар яратишга 
эътибор қаратилмоқда. 

Қушқўноқ маҳалласидаги 20-умум-
таълим мактаби 1963 йилда қурилган бў-
либ, унинг бино-иншоатлари шу вақтгача 

бундай миқёсда мукаммал таъмирланма-
ган эди. Айни кунларда 5,2 млрд сўмлик 
лойиҳа асосида билим даргоҳида кенг 
кўламдаги бунёдкорлик ишлари амалга 
ошириляпти. “Қўқон бинокор” МЧЖнинг 
40 нафарга яқин қурувчи-мутахассис-
лари масканни ҳар томонлама кўркам 
қиёфага келтириш ишлари билан банд. 
Лойиҳа доирасида мактаб филиалида 
ҳам бунёдкорлик ишлари бажарилиши 
белгиланган. 

Деҳқонободдаги 70-умумтаълим 
мактабининг 180 нафар ўқувчиси ҳам шу 
кунгача етарли шароитга эга бўлмаган 
мослаштирилган бинода таҳсил олиб ке-
лаётганди. Мавжуд муаммони бартараф 
этиш мақсадида, деҳқонободлик ўқувчи 
ёшлар учун ҳам 330 ўринли замонавий ва 
кўркам таълим маскани бунёд этишга ки-
ришилган. Ушбу лойиҳанинг қиймати эса 
1 млрд 262 миллион сўмдан зиёд маблағ-
ни ташкил этади.

Ижтимоий соҳа объектлари 
янгиланмоқда

Орифжон ИСМОИЛОВ,   
“O‘zbekiston bunyodkori” мухбири

Ўзбекистон туманидаги 
бир қатор ижтимоий соҳа 
объектлари жорий йилги 
инвестиция дастури 
доирасида мукаммал ва 
капитал таъмирланиб, замон 
талабларига мос ҳолга 
келтирилмоқда. 


